
FJÁRAUKALÖG 

fyrir árið 1972. 

Til viðbótar við gjöld í 2. gr. fjárlaga 1972 er veitt: 
Þús. kr. 

00 Æðsta stjórn ríkisins að undanskildu Alþingi .................... 5 005 
01 Forsætisráðuneytið .........0..00 00. HR 16 430 
02 Menntamálaráðuneylið ..........0..0...0 00... 194 197 
03 Utanríkisráðuneytið ..........0.0.... 00. n nn 26 982 
04  Landbúnaðarráðuneytið ............20..02. 0. nð nr 19570 
05 Sjávarútvegsráðuneytið ............02000 020 nr 30 öðð 

06 Dóms- og kirkjumálaráðuneytið .........2..000.00 0... 267 085 
07 Félagsmálaráðuneytið ............02020000 nenna 15 092 
09 Fjármálaráðuneytið ...........20%.00 000 40 141 
10 Samgönguráðuneytið ..........0.0.000. 000. ene 651 104 
11 Iðnaðarráðuneytið .........00.000000 ns 141 425 
12 Viðskiptaráðuneytið „............0202200 0000 nn 498 662 
13 Hagstofa Íslands .............0..0.0 e.s nt 59 
14 Ríkisendurskoðun ...........0.000000 0000 n rr 2942 

Samtals 1914 275 

Gjört í Reykjavik 27. maí 1975. 

Kristján Eldjárn. 

(L. SJ) Í 

Geir Hallgrímsson. 

Nr. 59. . 27. maí 1975. 
LOG 

um Viðlagatryggingu Íslands. 

Forseti Ístanns 
gjörir kunnugt: Alþingi hefur fallist á lög þessi og é 

þykki mínu: 
staðfest þau með sam- 0) 

o 

1. gr. 
Setja skal á fót stofnun, er hafi það hlutverk að tryggja gegn tjóni af völdum 

náttúruhamfara. 
Stofnun þessi nefnist Viðlagatrygging Íslands. Hún skal hafa heimili og varnar- 

þing í Reykjavík. 

2. gr. 
Stjórn stofnunarinnar skulu skipa fimm menn. Skulu þrír kosnir af samein- 

uðu Alþingi, einn valinn af þeim vátrvggingarlélögum, sem innheimta iðgjöld, 
sbr. 3. mgr. 8. gr., en tryggingaráðherra skipar einn og skal hann vera formaður. 
Varamenn skulu valdir á sama hátt. Stjórnarmenn skulu skipaðir til 4 ára í senn.

3 . gr. 
Stjórn Viðlagatryggingar Íslands skal gera sérstakt samkomulag við Seðlabanka 

Íslands um vörslu og ávöxtun fjár og bókhald stofnunarinnar. Við ávöxtun skal 
leitast við að tryggja verðgildi fjárins svo sem unnt er á hverjum tíma. Óheimilt 
er að ráðstafa fé stofnunarinnar til almennra útlána. Reikningar stofnunarinnar 
skulu endurskoðaðir, samkvæmt reglum um endurskoðun reikninga Seðlabankans. 

Reikningarnir skulu birtir árlega í Lögbirtingablaði. 

4. gr. 
Viðlagatrygging Íslands skal vátrvggja gegn beinu tjóni af völdum eftirtalinna 

náttúruhamfara: Eldgosa, jarðskjálfta, skriðufalla, snjóflóða og vatnsflóða. 

5. gr. 
Vátryggingarskvldar eru allar húseignir og lausafé, þar með taldar vörubirgðir, 

vélar og tæki, sem brunatryggðar eru hjá vátryggingarfélagi, er starfsleyfi hefur 
hér á landi. 

Tryggingarskyldan nær einnig til lausafjár, sem tryggt er samsettri tryggingu, 
er innifelur brunatryggingu, enda flokkist slík trvgging undir eignatryggingar. 

6. gr. 
Vátryggingarfjárhæðir skulu vera hinar sömu og brunatrvggingarfjárhæðir á 

hverjum tíma. 

7. gr. 
Eigin áhætta vátrvggðs skal vera 5% sf hverju tjóni, þó eigi lægri fjárhæð en 

kr. 100 000.00. Lágmark þetta má hækka eða lækka með reglugerð að fengnum til- 
lögum stjórnar stofnunarinnar. 

8. gr. 
Árleg iðgjöld skulu vera 0.25% af vátrvggingarfjárhæðum tryggðra verðmæta. 
Nú er hrein eign stofnunarinnar meiri en 2%, af áætluðum vátrvggingarfjár- 

hæðum í lok árs og skal þá lækka iðgjöld um helming. Verði hrein eign meiri en 
5%e af áætluðum vátryggingarfjárhæðum í lok árs, skal innheimta iðgjalda falla 
niður. Fari eignin niður fyrir 2%, af áætluðum vátrvggingarfjárhæðum í lok 
árs, skal hefja innheimtu fullra iðgjalda að nýju. Fari hrein eign niður fyrir 1%. 
af áætluðum vátryggingarfjárhæðum í lok árs, er stjórn stofnunarinnar heimilt að 
innheimta iðgjöld. sbr. 1. mgr., með 100% álagi þar til 2%. markinu er náð. 

Vátryggingarfélög þau, er brunatrygsgja eignir þær, sem tryggðar eru hjá stofn- 
uninni, sbr. 5. gr., skulu innheimta iðgjöld til hennar ásamt brunatryggingariðsjöld- 
um, enda skulu þau hafa sama gjalddaga. 

Iðgjöld af tryggingum húseignar njóta lögveðréttar í hinni tryggðu húseign 
ásamt lóð eða landi, er hún stendur á. 

Um innheimtu iðgjalda með uppboði eða lögtaki skal, eftir því sem við á, fara 
eftir reglum 18. gr. laga nr. 9/1955, 6. gr. laga nr. 25/1954, sbr. 2. gr. laga nr. 37/1965 
og 5. gr. laga nr. 59/1954, sbr. 1. gr. laga nr. 93/1965. 

9. gr. 
Telji vátryggður að gerst hafi bótaskyldur tjónsatburður, skal hann tilkynna 

það vátryggingarfélagi því, er selt hefur honum vátrygginguna, svo fljótt sem 
unnt er, og í síðasta lagi innan 30 daga frá því að atburðurinn gerðist. Geri hann 
það ekki, er niður fallinn allur réttur hans til bóta. 

Vátryggingarfélag, er fær slíka tilkynningu, skal innan viku frá því, að til- 
kynning barst því, tilkynna stjórn Viðlagatryggingar Íslands um tjónsatburðinn. 
Þegar vátryggingarfélag eða stjórn Viðlagatrvggingar Íslands fær tilkynningu eða

vitneskju um tjón, sem ætla má að geti fallið undir tryggingu þessa, skal, svo fljótt 
sem unnt er, gera ráðstafanir til að fá úr því skorið, hvort um sé að ræða bótaskvlt 
tjón af völdum náttúruhamfara, og láta meta skaðann. 

10. gr. 
Rísi ágreiningur um, hvort bótaskyldur tjónsatburður hafi gerst eða að tjón 

sé Þótaskylt, skal stjórn stofnunarinnar úrskurða málið. Vilji tjónþoli eigi 

sætta sig við úrskurð stjórnarinnar, skal hann innan 30 daga frá því, að honum 
barst tilkynning hennar, skjóta ágreiningnum til hamfaranefndar. Hamfaranefnd 
skal skipuð af ráðherra til 4 ára og eisa sæti í henni þrír menn. Einn skal skipaður 
samkvæmt tilnefningu Hæstaréttar Íslands og skal hann vera formaður. Annar 
skal skipaður eftir tilnefningu Veðurstofu Íslands og hinn þriðji samkvæmt tilnefn- 
ingu raunvísindadeildar Háskóla Íslands. 

Varamenn skulu skipaðir á sama hátt. 

11. gr. 
Hafi bótaskyldur tjónsatburður gerst, skal stjórnin ákveða, hverjar séu nauð- 

synlegar ráðstafanir til björgunar tryggðum verðmætum og til að hindra frekara 
tjón á þeim. Stofnunin skal bera kostnað af slíkum aðgerðum. Aðgerðir þessar 
skulu, svo sem kostur er, framkvæmdar í samvinnu við Almannavarnir og aðra 

aðila, sem með slík mál hafa að gera. 

12. gr. 
Vátryggingarfélag það, er tjónþoli hefur tryggt hjá, skal að jafnaði hafa á hendi 

tjónsuppgjör. Stjórn stofnunarinnar getur ákveðið, hve stórt tjón vátrvggingarfélas 
megi gera upp. Náist ekki samkomulag um tjónsuppgjör við tjónþola eða tjón nemi 

hærri fjárhæð en vátryggingarfélagi er heimilt að gera upp, skal stjórnin hafa á 
hendi uppgjör í samráði við fulltrúa frá vátryggingarfélagi því, er hlut á að máli. 

Verði vernlegt tjón hjá mörgum vátrvggðum samtímis, sem hafa brunatryggt 
hjá fleiri en einu vátryggingarfélagi, getur stjórnin ákveðið, að hún skuli hafa allt 
tjónsuppgjör á hendi í samráði við fulltrúa þeirra vátrvggingarfélaga, sem hlut 
siga að máli. 

13. gr. 
Heimilt er að lækka eða synja alveg um bætur: 

a. Þegar hús, sem tjón verður á, er reist á stað, sem almennt var vitað fyrirfram, 
að var hættulegur með tilliti til snjóflóða. skriðufalla eða vatnsflóða. Það telst 
ætið almennt vitað í þessu sambandi, ef hús á sama stað hefur oftar en einu 
sinni orðið fyrir sams konar tjóni. 

b. Þegar styrkleiki húss, byggingarlas og byggingarhættir eru óforsvaranlegir 
miðað við þær aðstæður, sem algengar eru á bvggingarstað, og ljóst er, að tjón 
hefur orðið meira af þessum sökum. 
Nú er bóta vegna tjóns á húseign synjað eða þær lækkaðar vegna atvika, er 

um ræðir hér að framan, og gilda þá sömu reglur um lausafé það, sem í þeim er 

geymt. 

14. gr. 
Nú vill tjónþoli eigi sætta sig við tjónsuppgjör og er honum þá heimilt að 

skjóta málinu til uppgjörsnefndar, en gera skal hann það innan fjögurra vikna 
frá því, að honum barst endanleg ákvörðun stofnunarinnar. 

Uppgjörsnefnd skal skipuð af trvggingamálaráðherra til 4 ára. Í nefndinni 
skulu eiga sæti þrír menn. Einn skal skipaður eftir tilnefningu Hæstaréttar og 
skal hann vera formaður, annar eftir tilnefningu lagadeildar Háskóla Íslands og 
hinn þriðji án tilnefningar. 

Varamenn skulu skipaðir á sama hátt.

15. gr. 

Vátryggingarbætur skulu inntar af hendi svo fljótt sem unnt er. 
Allar kröfur á hendur stofnuninni fyrnast á tveimur árum frá því að náttúru- 

hamförum þeim lauk, sem orsökuðu tjónið. 

16. gr. 
Nú eru tryggðar eignir veðsettar og nær þá veðrétturinn til trvggingarbóta. 

17. gr. 
Bótaskylda Viðlagatryggingar Íslands vegna hvers tjónsatburðar takmarkast 

við ó% af heildarvátrvggingarfjárhæð í upphafi hvers árs. 

Nemi heildarfjárhæð bótaskyldra tjóna vegna eins tjónsatburðar hærri fjárhæð, 
skal hlutur allra tjónþola skerðast í sama hlutfalli. 

18. gr. 
Ríkissjóður endurtryggir án iðgjalds þann hluta einstaks tjóns, sem er umfram 

2%, af samanlögðum vátryggingarfjárhæðum í upphafi hvers árs. 
Heimilt er stofnuninni að endurtrvggja frekar eigin áhættu sína innanlands 

eða erlendis. 
Nú verða bótaskyld tjón það mikil á einu ári, að eignir og endurtryggingar 

nægja ekki til að greiða þau, sbr. 1. mgr. 17. gr. og er stjórninni þá heimilt að taka 
lán til að geta fullnægt skuldbindingum stofnunarinnar. Ríkissjóður skal taka 
sjálfsskuldarábyrgð á slíkum lánum. 

19. gr. 
Stjórn stofnunarinnar er heimilt að veita fé til að styrkja framkvæmdir, sem 

ætlað er að varna tjóni af völdum náttúruhamfara. 

20. gr. 
Viðlagatrygging Íslands skal vera undanþegin greiðslu tekju- og eignarskatts 

til ríkissjóðs og útsvari og aðstöðugjaldi til sveitarsjóða. Skjöl stofnunarinnar skulu 

vera undanþegin stimpilgjaldi. 

21. gr. 
Viðlagatrygging Íslands skal taka við eignum og skuldum Viðlagasjóðs hinn 

1. janúar 1977, enda falla þann dag úr gildi lög nr. 4 frá 27. mars 1973 og lög nr. 
5 28. febrúar 1975, svo og öll lög um breytingu á þeim lögum. 

Nemi skuldir Viðlagasjóðs þann dag meiru en eignir, skal ríkissjóður greiða 
Þann mun. 

22. gr. 
Stjórnin skal semja við vátryggingarfélög þau, sem taka að sér störf fyrir stofn- 

unina, um endurgjald fyrir þau. Náist ekki samkomulag um endurgjaldið skal trygg- 
ingamálaráðherra skera úr deilu. 

Tryggingamálaráðherra skal að fengnum tillögum stjórnarinnar setja með reglu- 
gerð nánari ákvæði um allt, sem varðar framkvæmd laga þessara. 

23. gr. 
Lög þessi öðlast gildi 1. september 1975. 

Gjört í Reykjavík 27. maí 1975. 

Kristján Eldjárn. 

(L. S.) uu . 

Matthías Bjarnason.


